
rúsevni

Áki Bertholdsen

Skal løgreglan fá møgu­
leikan at loynilurta eftir 
telefonsamrøðum, fer tað 
at krevja eina íløgu upp 
á einar fimm milliónir til 
tekniska útgerð.

Tað sigur Kristian David­
sen, stjóri í Føroya Tele.

Tað ber væl til at loyni­
lurta eftir telefonsamrøð­
um á fastnettelefonin, men 
tað ber ikki til at lurta eftir 
samrøðum á fartelefonum, 
uttan serliga, tekniska út­
gerð.

Hann leggur afturat, at 
prísurin kann broytast, alt 

eftir  um talan verður um 
eina felags fyri Føroya Tele 
og Vodafon, ella um feløgini 
hava hvør sína skipan.

Stjórin í Føroya Tele sig­
ur, at tað hevur verið kjak 
um, hvør skal rinda fyri 
íløguna, altso um tað skal 
vera løgreglan, sum skal 
brúka skipanina, ella lands­
stýrið, sum hevur ábyrgd­
ina, ella televeitararnir 
sjálvir, hóast tað í veruleika­
num ikki er teirra borð.

- Í Føroya Tele skilja vit 
trupulleikan og at hetta er 
ein tørvur, løgreglan hevur 
og tí eigur hon eisini at hava 
møguleikan at loynilurta 

eftir telefonsamrøðum.
Men Kristian Davidsen 

sigur, at hetta er ein íløga, 
Føroya Tele er sinnað at 
rinda sín part av. 

Kortini heldur Føroya 
Tele, at báðir televeitararnir 
eiga at vera undir somu 
treytum. 

- Tískil halda vit, at 
landsstýrið eigur at leggja 
eitt lógaruppskot fyri Løg­
tingið, sum áleggur veitar­
unum at úvega sær neyðugu 
útgerðina, so at tað ber til 
hjá løgregluni at loynilurta 
eftir telefonsamrøðum, sig­
ur Kristian Davidsen.

Ivingarsamt
Gudny Langgård, stjóri í 
Vodafon staðfestir, at hetta 
er ein spurningur, sum ikki 
er viðgjørdur hesi bæði ár­
ini, hon hevur verið stjóri í 
Vodafone

Hon heldur, at tað hev­
ur stóran týdning, at løg­
reglan fær møguleikan at 
loynilurta eftir telefonsam­
røðum.

- Tí er hetta eitt øki, vit 
føla ábyrgd fyri.

Men hon staðfestir, at 
talan er um eina stóra íløgu 
og hon ivast í, hvussu rætt 
tað er at áleggja einari lítlari 
fyritøku at gera íløgur fyri 

milliónir fyri at gera arbeið­
ið hjá løgregluni rættari og 
hjálpa landinum.

Hinvegin staðfestir 
hon, at verður tað álagt 
televeitarunum at útvega 
neyðugu útgerðina, fer 
Vodafon sjálvandi at gera 
eftir tí. 

Men øllum førum heldur 
hon, at televeitararnir eiga 
at rinda útreiðsluni eftir, 
hvussu stóran part av tele­
marknaðinum, tey hava.

Sjálv heldur hon, at ein­
faldasta loysnin er at hetta 
er ein útreiðsla, sum FT Net 
átekur sær og hevur ábyrgd­
ina av at reka.

- Vit halda, at hetta er 
ein útreiðsla, landið eigur 
at rinda, kanska umvegis 
FT-Net, sum umsitur fjar­
skiftisnetið, sigur stjórin í 
Vodafon.

Kristian Davidsen held­
ur, at tað er veruleikafjart 
at hugsa sær, at FT-Net skal 
hanga upp á útreiðslurnar, 
men hann heldur, at tað 
hevði borið til at funni ein 
býtislykil ímillum báðar 
televeitararnar.

Áki Bertholdsen

Nú fær løgreglan í Føroy­
um eisini møguleikan til at 
loynilurta eftir telefonsam­
røðum.

Hetta er ein møguleiki, 
løgreglan hevur sóknast 
eftir í fleiri ár í royndunum 
at basa rúsevnum í Føroyum.

Sjálv aftrar løgreglan seg 
við at tosa um, hvørji amboð, 
hon kundi hugsað sær og tí 
fæst hon heldur ikki at siga 
nakað um hetta.

Men tað eru fleiri ár síða­
ni, at løgreglan fyrstu ferð 
bar upp á mál, at fáa møgu­
leikan til at lurta eftir tele­
fonum.

Tað sæst í frágreiðingum 
frá fundum ímillum almenn­
ar myndugleikar og stovnar, 
har løgreglan eisini hevur 
verið við og nú sær loksins 
út til at tað fer at bera á mál.

Skal loysast

Johan Dahl, landsstýrismað­
ur í vinnumálum, sum um­
situr fjarskiftislógina, sigur 
við Sosialin, at verður málið 
ikki avgreitt nú, fer hann at 
leggja uppskot fyri Løgtingið 

eftir ólavsøku um at áleggja 
televeitarunum at útvega 
sær útgerð, so at tað ber til 
hjá løgregluni at loynilurta 
eftir telefonsamrøðum.

Hann er greiður yvir, at 

málið hevur verið ávegis í 
langa tíð og tað hava eisini 
verið fundir við televeitarar 
og løgregluna um málið.

- Eg havi givið televeitarum 
boð um at vísa samstarvsvilja 

og finna eina loysn á málinum 
og eg hevði væntað, at ein 
loysn varð funnin.

Men hann má so stað­
festast, at enn er ikki komið 
á mál.

- Eg havi skilt, at tað er ein 
spurningur er um, hvør skal 
rinda útreiðslurnar í hesum 
sambandi.

- Men krevur tað, at up­
pskot verður lagt fyri Løg­
tingið um at broyta fjar­
skiftislógina og at áleggja 
televeitarum at útvega sær 
neyðugu útgerðina, so verð­
ur tað gjørt, sigur lands­
stýrismaðurin.

Hann sigur, at tað fer ikki 
at bera til at leggja málið fyri 
í vár, men tað verður so beint 
eftir ólavsøku, at tað verður 
gjørt.

Stjórin í Føroya Tele sig­
ur í aðrari grein, at tey hava 
onki ímóti at rinda fyri tekn­
isku íløguna, sum krevst.

- Tað havi eg ikki verið 
vitandi um og ongin hevur 
heitt á meg um at leggja 
málið fyri Løgtingið. Men 
eg havi gjørt greitt, at 
fæst eingin loysn, fari eg í 
Løgtingið við málinum og so 
verður tað beinleiðis ásett í 
fjarskiftislógini, at televeit­
arar hava skyldu at útvega 
neyðugu teknisku útgerðina, 
so at tað ber til at lurta eftir 
telefonsamrøðum.

Og er tað har, málið liggur 
nú, er tað ikki so langt frá 
eini loysn, sigur Johan Dahl.

Hann heldur nevniliga, at 
tað hevur stóran týdning, at 
málið verður loyst.

- Tað ber ikki til, at Føroyar 
liggja sum eitt svart øki og 
eru eftirbátur í royndunum 
at basa rúsevnum, sigur 
hann.

Kostar 5 milliónir at hjálpa løgregluni
RÚSEVNI Skal løgreglan fáa møguleika at lurta eftir telefonum, fer tað at kosta einar 
fimm milliónir. Telefeløgini eru ikki ordiliga samd um, hvør skal bera kostnaðin

RÚSEVNI Nú fær politiið í Føroyum nýggj vápn 
í royndunum at basa rúsevnum

Á fundum, í frágreið­
ingum og í samrøðum 
í fleiri ár, løgreglan ikki 
dult fyri, at í royndu­
num at basa rúsevnum, 
er tað eitt, sum stendur 
rættiliga ovaliga á teirra 
ynskilista og tað eru 
betri møguleikar at 
loynilurta eftir telefon­
samrøðum.

Hóast tað hvørki er 
serliga torført, at seta í 
verk, er tað ikki eydn­
ast enn.

Longu 8. januar 
í 2009, lýsti Bergleif 
Brimvík, leiðari á krim­
inaldeildini hjá løg­
regluni, trupulleikan í 
Sosialinum. 

Og 25. juni 2010 ger 
løgreglan vart við trupul­
leikan í eini frágreiðing 
frá fundi í Fólkaheilsu­
ráðnum ímillum fleiri 
almennar myndugleikar 
og stovnar og sigur, at tað 
er ein fíggjarligur spurn­
ingur.

Tann 11. juli 2010 sig­
ur Annika Olsen, lands­
stýriskvinna, sum tá 
umsat innlendismál, 
soleiðis við Portalin, at 
hon varð sinnað at taka 
málið upp.

Men í eini frágreið­
ing frá 23.oktober í fjør, 
endurtekur løgreglan 
ynskið, men nú verður 
staðfest, at tað er ein 
tekniskur spurningur, 
ikki ein fíggjarligur 
spurningur.

Bíðað í 
nógv árPolitiið í Føroyum 

sleppur nú at lurta 
eftir telefonum

Møguleikin at loynilurta eftir telefonsamrøðum, hevur staðið ovaliga á 
ynskilistanum hjá løgregluni í fleiri ár og nú verður ynskið uppfylt


